
Өндіріске жас кадрлар керек
Бірақ оларды дайындауға бизнес неге етене араласпайды?

Өнеркәсіптік өндірісте және салаларындағы техникалық және технологиялық жаңарту жағдайында білікті кадрлар қажеттілігі әрдайым өседі. Көп ірі кәсіпорындар білікті мамандардың жетіспеуіне тап болды. Осыған байланысты қазіргі кезеңдегі энергетикалық саланы мемлекеттік сүйемелдеуінің негізгі мақсаты, қазіргі бар кадрлар потенциалын сақтау және оны алға қарай дамыту.
Көптеген компаниялар жоғары оқу орнынан білім алған жас мамандар дереу жұмысқа кірісіп кете аларына сенімсіздік танытып жатады. Мұндай жағдай ЖОО-ның алдына жаңа мақсаттар қояды. Кез келген компания жаңа ғана ЖОО бітірген жас маманды тез жұмысқа кірісіп кетеді деп күтпейді. Жұмыс берушілердің пікірі бойынша, ЖОО-ның түлегі сапалы қызметкер болуы үшін, бірнеше жыл керек және ол дұрыс. Көп компанияларда, кешегі түлектің қосымша оқуы және бейімделуі келеңсіз қажеттілік түрде бағаланбайды. Тәжірибелі қызметкерге компания стандартына бейімделу күрделірек, ол адам өзінің тәжірибесімен, ойларымен келеді. Ал жас қызметкер ақ қағаз сияқты: арнайы білімі аз болса да, ол компанияға тез бейімделеді, ойын ережесін түсінеді, үйренеді.
Бүгінде жұмыс берушілер, кешегі ЖОО түлектерінің алған негізгі теориялық білім көлеміне қанағаттанады, дегенмен де білім беру барысында заманауи бизнес пен өндіріс туралы мағлұматтардың жоқтығы, күнделікті теория мен білімнің алшақтығы алаңдатады. Көптеген компаниялар, әсіресе өнеркәсіптер ЖОО түлектерінің арнайы білімдерінің деңгейінің төмендігіне көңілі толмайды. Олар техникалық білім сапасының төмендегенін, түлектердің тәжірибелік білімінің жетіспеушілігін, сондай-ақ жас мамандардың кәсіби ой-өрісінің тайыздығын ескертеді.
Бүгін жұмыс берушілер жас мамандардан жалпы және арнайы білімімен қоса белгілі кәсіби біліктілігін күтеді: яғни компьютер қолдануын, шет тілін білуін, ұжымда жұмыс жасау қабілетін, өзін және өз еңбегінің тиімді нәтижесін көрсетуін. Жұмыс берушілердің ЖОО-ға тағатын басты міні – жас мамандардың алған білімінің тәжірибеден алшақтығы. Түлектер қазіргі жабдықпен жұмыс істей алмайды, ауыр өндірістік өнеркәсіп ақиқатына, жұмысшыларды басқаруға, бизнестегі тәртіптерге психологиялық жағынан дайын емес болып жатады. Себебі мұғалімдердің өздері мамандарды дайындап жатқан салаларының жағдайын жақсы білмейді.
         Өнеркәсіп пен ЖОО оқу процесінің екіжақты екенін ұмытпау керек. Мұндай өзара әрекет ЖОО қызметінің болашақтағы бағытын айқындауға және кәсіпорында парасатты қор жасауға және оны кәсіпорынның стратегиялық бағытымен дамуына жұмсауға жағдай туғызады.
          Бірақ кәсіпорын білім мекемесі түлегінің тұтынушысы болмай, ғылыми-зерттеу жұмыстарының тапсырушысы, докторанттар, аспиранттар және ізденушілер дайындау және мамандығын жоғарылату курсының тыңдаушыларын, мамандардың екінші білім алушыларының берушісі болады. Сонымен кәсіпорын ЖОО беретін барлық білім қызметін алуға ынталанады.
          Нарық кезеңінде әр уақытта алдыңғы қатарда болу үшін, кәсіпорынға мұндай қызмет әр уақытта қажет, сондықтан ЖОО-мен тұрақты және ұзақ байланыста болу керек. Егер әлемдік тәжірибеге үңілсек, бизнес кәсіби-техникалық білімнің дамуына белсене қатысады. Олар кадрлар дайындау үшін қаражат бөледі. Мысалы, АҚШ-та бір маман дайындау үшін бір жылда 10,5 мың доллар жұмсалады, бұл шығынның көп бөлігі жеке секторға беріледі. Ал Ұлыбританияда кәсіби-техникалық білімнің 90 пайызын кәсіпорындар, тек 10 пайызын мемлекет қаржыландырады.
Біздің елімізде мамандар дайындау үшін кететін қаражат 1 мың доллар, көбі мемлекеттік бюджеттен беріледі. Бизнестің маңызы бұл процесте өте шамалы. Кәсіби-техникалық кадрларды дайындау процесіне, кәсіпкерлік кұрылымдарды белсене қатыстыру керек.
Негізінде мұндай жұмыс кейбір компаниялармен жүргізіліп жатыр. Ірі кәсіпорындар, оның ішінде халықаралық меншікті оқу орталығын құрады. Егер де ірі корпорациялар білімді кадрлар дайындау үшін меншікті жүйелер құруға мүмкіндігі болса, кіші және орта бизнеске оны жасау қиындау, себебі оның дамуына және бәсекелестігіне әсер етеді.
Кадрлар дайындау ұлттық жүйесі, жауапкершілік пен бизнес маңызының өсу бағытына дамуы керек, мемлекеттің жоспарлау және әкімшілік маңызын қорғап, сонымен қатар осы ортада корпорациялардың өсуіне жағдай жасау керек. Мысалы, Францияда әр кәсіпорын мен мекемеде жұмысшылар саны 10 адам және одан көп болса кәсіби оқуға 1,5 пайызын еңбекақы қорынан аударып тұруға міндетті. Елімізде ЖОО және кәсіпорындар арасындағы оқуға қатысты арақатынас, оның қаражатталуы реттелмеген, оқу проблемаларын шешуге әсер ететін арнайы басқару органдары және заңнамалық актілер жоқ.
Бізде ЖОО және кәсіпорынның өзара қатынасының мысалдары аз емес. Көп компаниялар ЖОО-мен бірігіп, теория мен тәжірибе арасындағы алшақтықты қалай қысқартамыз деп ойлауда. Бірақ екі жақ арасында қайшылық бар: ЖОО-ның айтуынша, аз ғана жұмыс берушілер бірігіп қызмет істеуге дайын, ал бизнестің айтуынша, ЖОО-да көп ынталану болса бірігіп жұмыс жасар едік дейді.
Әдеттегі арақатынас әдісі – студенттік тәжірибе бұрынғыша әйгілі болып қалады: ол қалыптасқан дайындау әдісі және студенттер ынтасы арасындағы қайшылықты жояды. ЖОО студенттерінің көп пәндерге сабаққа қатысу пайызы түсіп кеткендіктен, қайшылық жоғары курс студенттеріне үдемдейді. Бұл жағдайда студенттер жұмысқа өздері орналасып, тәжірибеден өтеді немесе жұмыс істейді (мамандығы бойынша емес). Бұдан шығатын жол, ЖОО мен тәжірибе өтетін мекеме, яғни компаниялармен арақатынасының жүйесін ұйымдастыру. Сонда ғана студенттер өз мамандығы бойынша жұмыс істей алады.
Мұндай әріптестік әрекеті барлығына да тиімді болады. Өз жұмыс орындарына студенттерге рұқсат ететін фирма, дипломы жоқ мамандарды жаттығуда көруге мүмкіндігі бар. Жұмыс берушілер білімді маман алу үшін қаражат бөледі, ал ЖОО жеке тапсырысты орындайды. Қазір мұндай бағдарламалар көп. Тек ЖОО-ның білім жүйесін толық өзгертуге бағдарламалар әлі де жеткіліксіз. Оқудың тек ерекше түрлері ғана емес, білімнің жаңаланған стандарттарына сай болуы керек. Мұндай жағдайда ЖОО-ларға берушілерден тағы да көмек қажет.

